
ABSTRAK

Pelaksanaan program Pendidikan Islam Fardu Ain (PIFA) dalam kalangan anggota
Angkatan Tentera Malaysia, bertujuan memantapkan penghayatan nilai Islam.
Namun begitu, timbul isu permasalahan yang membimbangkan seperti kes jenayah
melibatkan anggota tentera. Oleh itu, timbul persoalan di sudut penghayatan nilai
Islam dalam kalangan anggota Tentera Darat melalui program PIFA. Objektif
kajian ialah mengkaji perhubungan faktor kurikulum, jurulatih, infrastruktur serta
peranan motivasi sebagai pemboleh ubah perantara ke atas penghayatan nilai Islam
dalam kalangan anggota Tentera Darat. Instrumen kajian ialah edaran borang soal
selidik secara rawak ke atas 354 responden anggota Tentera Darat melalui kaedah
kuantitatif. Ujian hipotesis telah dijalankan melalui penggunaan perisian SPSS
versi 22. Keputusan kajian mendapati bahawa faktor kurikulum, jurulatih dan
infrastruktur mempunyai hubungan signifikan terhadap penghayatan nilai Islam.
Manakala, pengujian hipotesis model pemboleh ubah perantara ke atas analisis
melalui laluan model SmartPLS versi 3, menjelaskan bahawa motivasi mempunyai
hubungan sangat signifikan sebagai pemboleh ubah perantara dalam perhubungan
bagi ketiga-tiga pemboleh ubah tak bersandar dengan penghayatan nilai Islam.
Sumbangan dapatan kajian ialah melalui penambahbaikan pelaksanaan program
PIFA jika perkara berikut dapat diberikan perhatian: pertama, melaksanakan
amalan penambahbaikan ke arah kualiti berterusan dalam kurikulum; kedua,
melantik jurulatih yang kompetan bagi menjalankan aktiviti pengajaran dan
pembelajaran sistematik; ketiga, menyediakan kemudahan infrastruktur yang
selesa. Penambahbaikan skop program dipengaruhi oleh peranan motivasi dalam
meningkatkan penghayatan nilai Islam secara berkesan dan holistik. Penyelidik
amat percaya bahawa penghayatan nilai Islam dapat ditingkatkan dan mencapai
objektif program sekiranya cadangan kajian diberi perhatian.



ABSTRACT

The implementation of the Fard Ain Islamic Education (PIFA) program among
members of the Malaysian Armed Forces, aims to strengthen the appreciation of
Islamic values. However, there are issues of concern such as criminal cases
involving military personnel. There is a question in terms of the appreciation of
Islamic values among members of the Army based on the PIFA program. Based on
the issues of the study, the objective of the study is to examine the relationship
between curriculum factors, coaches, infrastructure, and the role of motivation as a
mediating variable on the appreciation of Islamic values among members of the
Army. The instrument of the study was the random distribution of questionnaires to
354 military respondents. Through quantitative methods, the hypothesis testing
used the software SPSS version 22 was showed that the factors of curriculum,
coaches and infrastructure have a significant relationship to the appreciation of
Islamic values. Meanwhile, the hypothesis testing of the intermediate variable
model on the pathway analysis used the SmartPLS version 3 was showed that
motivation has a very significant relationship as an intermediary variable in the
relationship for all three variables with the appreciation of Islamic values. Through
the contribution of the study findings the improvement of the implementation of the
program if things get attention: first, implement improvement practices towards
continuous quality in the curriculum; second, appoint competent trainers to carry
out systematic teaching and learning activities; third, provide convenient
infrastructure facilities. Improving the content of program are strongly influenced
by motivational factors in enhancing the appreciation of Islamic values in an
effective and holistic. Researchers are strongly believed that the appreciation of
Islamic values will be improving to achieve the objectives of the program if the
recommendations stated above are given attention.

BAB 1

PENGENALAN

1.1 PENDAHULUAN

Islam dari segi bahasa berasal daripada kata dasar salama yang membawa
maksud taat dan patuh, aman dan damai serta terlepas atau jauh daripada
kekurangan-kekurangan zahir dan batin. Manakala dari segi istilah syarak, Islam
lalah tunduk, taat dan patuh kepada Allah SWT (Ahmad Sabri, 2003). Islam
merupakan agama yang sempurna bukan hanya terletak berasaskan kepada elemen
kerohanian semata-mata, malah bahkan meliputi segenap aspek kehidupan
seorang muslim. Bagi mencapai tahap kesempurnaan kehidupan, setiap individu

muslim haruslah melalui proses pengajaran dan pembelajaran yang panjang.

Hakikatnya, kesempurnaan dalam kehidupan bukanlah sesuatu yang dapat
diperolehi dengan mudah. Malah, seorang muslim haruslah bermuhasabah serta
mengenal pasti segala kekurangan serta kelemahan bagi proses pengislahan diri,
sumbangan kepada masyarakat dan seluruh alam. Namun begitu, kebanyakan
individu melihat kesempurnaan hanya dari sudut keupayaan memiliki kemewahan

kehidupan tanpa menilai dari perspektif Islam.



Menurut Dzuhailmi et. al., (2012) bahawa manusia merupakan sebaik-baik

ciptaan Allah SWT dan paling istimewa, sebagaimana Firman Allah SWT:

Maksudnya:
“Sesungguhnya Kami telah menciptakan manusia dalam bentuk yang sebaik-

baiknya”. (QS, At-Tin, 4).

Selari dengan konsep ke atas kesempurnaan manusia, maka Islam telah
memerintahkan agar manusia mentaati perintan Allah SWT. Setiap perintah dari
Allah SWT perlu dilaksanakan dalam setiap masa selari dengan konsep ke atas
penghayatan nilai Islam yang telah disyariatkan. Natijahnya, hasil daripada
kesempurnaan manusia akan menghasilkan kejayaan di dunia dan di akhirat. Ini

adalah kerana kehidupan dunia dan akhirat haruslah diseimbangkan.

Di samping itu, Islam telah meletakkan kehidupan di akhirat yang lebih
utama, luas dan kekal abadi dan bukanlah meletakkan aspek kehidupan dunia
semata-mata. Menurut Dzuhailmi et. al., (2012) bahawa aspek ketenangan jiwa,
keberkatan rezeki serta kebahagiaan hidup merupakan tanda-tanda kejayaan yang
diperolehi seseorang muslim di dalam kehidupan dunia yang sementara. Hasil
kejayaan muslim menerusi proses penghayatan nilai Islam dan taat kepada hukum-

hukum yang telah disyariatkan oleh Allah SWT.



Melalui proses penerimaan penghayatan nilai Islam secara berterusan akan

memberi keberkatan dalam kehidupan sebagaimana Firman Allah SWT:

°”"}igjz&\cbuﬁj£ w\riﬁchm

Maksudnya:
“Barangsiapa yang taat kepada Allah dan Rasul-Nya, maka sesungguhnya dia

telah memperoleh keberuntungan yang sangat besar.” (al-Ahzab 33:71)

Namun begitu, Kkrisis nilai telah menjadi satu isu yang sentiasa melanda
umat manusia sejak dahulu sehinggalah kini. Kedatangan Rasulullah SAW bukan
sahaja sebagai Rasul untuk menyampaikan akidah Islam malah sebagai pendidik
untuk membentuk nilai akhlak mulia sebagaimana hadis yang disabdakan oleh

baginda Rasulullah SAW:

Maksudnya:
“Sesungguhnya tidak aku diutuskan melainkan untuk menyempurnakan kebaikan

akhlak.”

Perdebatan krisis ke atas nilai telah menarik perhatian dalam kalangan ahli
akademik. Krisis nilai dalam kalangan manusia telah timbul kerana sebahagian
manusia telah meninggalkan nilai Islam dalam kehidupan seharian. Malah, manusia

turut gagal memahami ajaran serta didikan yang telah ditinggalkan oleh Rasulullah



SAW serta nilai kepercayaan dan keyakinan tentang kewujudan Allah SWT.
Seharusnya, manusia haruslah meletak dan menyandarkan keyakinan bahawa setiap
manusia akan dihisab. Pengadilan akan dihisab berdasarkan setiap langkah yang
diatur, setiap gerak yang perbuatan, setiap niat yang terdetik di dalam hati dan setiap
kata yang tertutur akan dihisab tanpa sebarang perlindungan di akhirat kelak (Abdul

Hamid et.al., 2004).

Menurut Shamsul Kamaruddin (2011) yang menyatakan bahawa manusia
yang memiliki daya kekuatan untuk memahami isu dalam masyarakat dengan
membuat penilaian secara Kkritis di antara kebenaran dan kepalsuan. Melalui tahap
penilaian kritis merupakan satu proses pemikiran secara teliti demi menjelaskan dan
meningkatkan kefahaman seseorang individu bagi mendorong individu tersebut
mendalami kebenaran sesuatu perkara. Kaedah pemikiran kritis dapat mendorong
individu agar bersifat rasional, menilai dan menimbang pelbagai pendapat dan idea

sebelum membuat keputusan.

Justeru, bagi mengelakkan sifat kejahilan manusia, garapan ilmu melalui
pendidikan Islam perlu diterapkan dalam kalangan masyarakat. Penerapan ini ialah
melalui pendedahan sebaik-baiknya melalui penghayatan nilai Islam. Menurut
Mudasir dan Munawar (2010) menyatakan bahawa penghayatan nilai Islam dalam
erti kata yang sebenar ialah dapat membentuk individu muslim yang baik, memiliki
akhlak terpuji. Bertitik tolak dari situ, kajian penyelidikan akan memberi fokus bagi
mengenal pasti sejauh manakah penghayatan nilai Islam dalam anggota Tentera
Darat melalui program pendidikan Islam yang dikenali program Pendidikan Islam

dan Fardu Ain (PIFA).



1.2 LATAR BELAKANG KAJIAN

Pendidikan Islam merupakan aspek yang penting dalam usaha membina
penghayatan nilai Islam. Menurut Hassan Langgulung (1991) bahawa tujuan
terpenting dalam pendidikan Islam ialah keseimbangan dalam diri individu melalui
terdiri daripada Jasmani, Rohani, Emosi dan Intelek (JERI). Kempat-empat elemen
tersebut merupakan asas kepada pengabdian sepenuhnya seseorang individu kepada
Allah SWT demi memperolehi keredaan daripadaNya. Menurut Syed Muhammad
Naquib al-Attas (1979) bahawa dasar asas kepada objektif pendidikan Islam ialah
membentuk nilai peradaban manusia dan bertanggungjawab serta menghayati nilai
Islam secara keseluruhannya. Menurut Abdul Hafiz et. al., (2012) bahawa
penghayatan nilai Islam berupaya membangunkan modal insan yang seimbang

melalui pendidikan Islam yang holistik dan sepadu.

Secara umum, definisi pendidikan Islam merujuk gabungan daripada dua
asas yang penting. Asas pertama, merujuk kepada sebahagian elemen daripada
didikan Islam, etika serta moral dalam setiap insan. Asas kedua, merujuk kepada
bentuk dalam mendidik ke atas pemikiran manusia melalui kaedah saintifik dan
rasional. Menurut Yaacob Awang dan Che Bakar Che Mat (2004) menyatakan
bahawa asas kepada pendidikan Islam ialah berteraskan al-Quran dan as-Sunnah
bagi membentuk individu yang taat kepada Allah SWT dan memenuhi keperluan
sebagai pemimpin yang dapat menjalankan amanah, menghayati nilai Islam serta
mentaati perintah Allah SWT. Menurut Ghazali (2004) bahawa kepentingan ke atas
pendidikan Islam begitu memberi perhatian ke atas nilai kemanusiaan bagi

memberi bimbingan serta panduan setiap insan di muka bumi. Menurut Ahmad



Sabri (2003) bahawa agama Islam merupakan ad-Din yang syumul. Nilai
kesempurnaan di dalam agama Islam meliputi keseluruhan aspek dalam kehidupan
seharian di sudut politik, ekonomi. sosial, pendidikan dan sebagainya, sebagaimana

melalui Firman Allah SWT:

Maksudnya:

“Pada hari ini telah Ku Sempurnakan untuk kamu agamamu, dan telah Ku-
cukupkan kepadamu nikmat-Ku, dan telah Aku redai Islam itu jadi agama bagimu.
Maka barang siapa terpaksa kerana kelaparan tanpa sengaja berbuat dosa,

sesungguhnya Allah Maha Pengampun lagi Maha Penyayang” (Al-Maa-idah: 3)

Pendidikan Islam merupakan aspek terpenting di dalam ajaran Islam.
Melalui pendidikan Islam, penghayatan nilai Islam akan tercapai selaras kepada
kepatuhan, ketaatan dan hukum-hukum yang telah disyariatkan oleh Allah SWT.
Menurut Mohd Faiz dan Kamarul Azmi (2011) bahawa kepentingan ke atas
pendidikan Islam merupakan suatu platform yang dapat membawa individu
muslim ke arah kepada penghayatan nilai Islam, melalui kemajuan teknologi

semasa dan pembangunan modal insan kelas pertama.



Penghayatan nilai Islam melalui program pendidikan Islam dapat
diterjemahkan melalui pelbagai program keagamaan seperti aktiviti dakwah.
Melalui program pendidikan Islam merupakan satu proses yang berterusan agar
setiap generasi dapat menghayati Islam dengan lebih mudah. Bimbingan nilai
Islam secara berterusan kepada individu muslim haruslah, selari dengan tuntutan
ke atas ilmu nilai keislaman. Ilmu keislaman merujuk kepada kerangka asas di
dalam penghayatan ke atas nilai Islam setiap muslim. Kerangka asas penghayatan
nilai Islam secara tidak langsung menjadikan setiap muslim terhindar daripada

unsur negatif yang boleh merosakkan nilai keimanan dan ketauhidan.

Menurut Ahmad Atory Hussain (1986) menjelaskan bahawa nilai adalah
sesuatu yang abstrak. Pengertian abstrak merujuk tidak dapat dilihat, tidak dapat
dipegang dan tidak boleh dirasai oleh manusia. Manakala menurut Wan Sabri Wan
Hussin (2002) menyatakan nilai yang wujud di dalam diri seorang individu terbina
berdasarkan ke atas pelbagai faktor dan situasi seperti pendidikan, sosioekonomi,
budaya, agama, geografi dan sebagainya di sepanjang proses kehidupan yang

dilalui oleh setiap individu muslim.

Di samping itu, asas utama kepada aspek sesuatu nilai seorang individu
muslim ialah bertunjangkan kepada akidah dan syariat. Oleh itu, nilai penghayatan
seseorang individu ialah berlandaskan kepada ketaatan perintah Allah SWT.
Justeru, nilai seorang individu ke atas sistem ini haruslah dihayati, dididik, dicari
serta diamalkan dengan sepenuuhnya di dalam kehidupan seharian secara
berterusan bagi membentuk individu yang mengamalkan gaya hidup selari dengan

syariat Islam.



